
Татарстан Республикасы дәүләт торак фондыннан һәм муниципаль торак фондыннан социаль наем шартнамәләре буенча гражданнарның аларга торак урыннары бирү хокукларын гамәлгә ашыру турында

Татарстан Республикасы 

ЗАКОНЫ

	




	Татарстан Республикасы

Дәүләт Советы тарафыннан 

2007 елның 14 июнендә 

кабул ителде 




(2008 елның  5 августындагы 67-ТРЗ номерлы, 2008 елның  30 декабрендәге 150-ТРЗ номерлы,  2010 елның 24 июлендәге 56-ТРЗ номерлы,  2011 елның     13 декабрендәге 101-ТРЗ номерлы,  2012 елның 13 гыйнварындагы 2-ТРЗ номерлы, 2012 елның 29 сентябрендәге 68-ТРЗ номерлы, 2014 елның             12 июнендәге 53-ТРЗ номерлы, 2014 елның 24 июлендәге 76-ТРЗ номерлы,  2015 елның 16 мартындагы 15-ТРЗ номерлы, 2018 елның 7 ноябрендәге       85-ТРЗ номерлы, 2018 елның 22 декабрендәге 114-ТРЗ номерлы, 2019 елның     6 августындагы 63-ТРЗ номерлы, 2020 елның 4 сентябрендәге 53-ТРЗ номерлы, 2021 елның 22 июнендәге 41-ТРЗ номерлы, 2024 елның 18 июнендәге 47-ТРЗ номерлы Татарстан Республикасы законнары редакциясендә) 
1 статья. Әлеге Законның җайга салу предметы 

Әлеге Закон Россия Федерациясе Торак кодексы нигезендә түбәндәгеләрне билгели: 

гражданнарны аз керемле дип тану һәм аларга муниципаль  торак фондыннан социаль наем шартнамәләре буенча торак урыннары бирү максатларында гаиләнең һәр әгъзасына туры килә торган керем күләмен һәм гаилә әгъзалары милкендә булган һәм салым салынырга тиешле мөлкәтнең хакын билгеләү тәртибен; 

гаиләнең һәр әгъзасына туры килә торган керемне һәм гаилә әгъзалары милкендәге салым салынырга тиешле мөлкәтнең хакын исәпкә алып, муниципаль торак фондыннан социаль наем шартнамәләре буенча гражданнарга торак урыннары бирү максатларында аларны  аз керемле дип тану тәртибен; 

Татарстан Республикасы дәүләт торак фондыннан һәм муниципаль торак фондыннан социаль наем шартнамәләре буенча бирелә торган торак урыннарына мохтаҗ гражданнарны исәпкә алу тәртибен;  (дүртенче абзац 2018 елның 7 ноябрендәге 85-ТРЗ номерлы Татарстан Республикасы Законы редакциясендә)
гражданнар торак урыннарына бәйле гамәлләр һәм граждан-хокукый алыш-бирешләр башкарган очракта, әгәр мондый гамәлләр башкару биләнә торган торак урыннарының күләмен киметүгә яисә аларны читләштерүгә китерсә, бирелә торган торак урынының гомуми мәйданын билгеләү тәртибен. 

2 статья. Төп төшенчәләр
Вәкаләтле орган – муниципаль берәмлекнең гражданнарны  аз  керемле дип тану өчен яшәү урыны буенча әлеге Законда каралган гамәлләрне, шулай ук гражданнарны социаль наем шартнамәләре буенча бирелә торган торак урыннарына мохтаҗлар буларак исәпкә алуны гамәлгә ашыручы башкарма-боеру органы. 

   Исәп-хисап чоры – Татарстан Республикасы дәүләт торак фондыннан һәм муниципаль  торак фондыннан социаль наем шартнамәсе буенча торак урыннары бирү өчен исәпкә кую турында гариза биргән айга кадәр булган бер елга тиң чор.  

  Керемнең иң чик күләме – гаиләнең һәр әгъзасының уртача айлык керемнәренең яисә мөрәҗәгать итүче ялгыз граждан кеременең вәкаләтле орган билгеләгән дәрәҗәсе. 

Мөлкәт хакының иң чик күләме  – гаилә әгъзалары милкендәге һәм салым салынырга тиешле мөлкәтнең гомуми хакында һәр гаилә әгъзасына туры килә торган өлешнең яисә мөрәҗәгать итүче ялгыз яшәүче  граждан мөлкәте хакының  вәкаләтле орган тарфыннан билгеләнгән күләме. 


Гражданның гаилә әгъзалары – аның белән бергә яшәүче ире йә хатыны, шулай ук бу гражданның балалары һәм ата-анасы. Гражданның башка туганнары, аның каравындагы хезмәткә сәләтсез затлар һәм аерым очракларда башка гражданнар, әгәр алар граждан тарафыннан федераль законнарда билгеләнгән тәртиптә йә суд карары нигезендә аның гаилә әгъзалары буларак торакка кертелгән булса, гражданның гаилә әгъзалары булып саналырга мөмкин. (Бишенче өлеш 2024 елның 18 июнендәге 47-ТРЗ номерлы Татарстан Республикасы Законы редакциясендә)

3 статья. Гомуми нигезләмәләр
1. Татарстан Республикасындагы муниципаль берәмлеге территориясендә яшәү урыны буенча торак урыннарына мохтаҗлар дип тану өчен нигезләре булган һәм әлеге Законда билгеләнгән тәртиптә Татарстан Республикасындагы җирле үзидарә органнары тарафыннан аз керемлеләр  дип танылган яисә федераль закон, Россия Федерациясе Президенты указы яки Татарстан Республикасы законы белән аерым категориягә кертелгән затлар торак урыннарына мохтаҗлар буларак исәпкә куела. 

2. Гражданнарны социаль наем шартнамәләре буенча бирелә торган торак урыннарына мохтаҗлар буларак исәпкә алуны вәкаләтле орган шушы гражданнарның күрсәтелгән органга алар тарафыннан яшәү урыны буенча бирелгән яисә дәүләт һәм муниципаль хезмәт күрсәтүләрнең күпфункцияле үзәге (алга таба – күпфункцияле үзәк) аша юлланган гаризалары нигезендә гамәлгә ашыра. Законнарда билгеләнгән очракларда һәм тәртиптә гражданнар яшәү урыннарыннан читтә дә исәпкә кую турында гариза бирә алалар. (2 өлеш 2015 елның 16 мартындагы 15-ТРЗ номерлы,  2024 елның       18 июнендәге 47-ТРЗ номерлы Татарстан Республикасы законнары редакциясендә)
3. Вәкаләтле органның социаль наем шартнамәләре буенча бирелә торган торак урыннарына мохтаҗлар буларак гражданнарны исәпкә алу һәм исәптән төшерү тәртибен бозуда гаепле вазыйфаи затлары гамәлдәге законнар нигезендә җаваплы булалар.

4 статья. Гаиләнең һәр әгъзасына яки ялгыз яшәүче гражданга туры килә торган керемнең һәм гаилә әгъзалары яки ялгыз яшәүче граждан милкендә булган һәм салым салынырга тиешле мөлкәт хакының иң чик күләмнәрен билгеләү

Гражданнарны аз керемлеләр дип тану һәм аларга муниципаль торак фондыннан социаль наем шартнамәләре буенча торак урыннары бирү максатларында граждан гаиләсенең һәр әгъзасына яки ялгыз яшәүче гражданга (алга таба – гражданнар) туры килә торган керемнең һәм мөлкәт хакының  иң чик күләмнәрен билгеләү әлеге Законга кушымта итеп бирелә торган Гаиләнең һәр әгъзасына яки ялгыз яшәүче гражданга туры килә торган керемнең һәм гаилә әгъзалары яки ялгыз яшәүче граждан милкендәге һәм салым салынырга тиешле мөлкәт хакының иң чик күләмнәрен  билгеләү методикасы нигезендә  вәкаләтле орган тарафыннан гамәлгә ашырыла.

Керемнең   һәм   мөлкәт  хакының  иң  чик  күләмнәрен яңадан карау елга бер мәртәбә башкарыла.

5 статья. Гражданнарны социаль наем шартнамәләре буенча бирелә торган торак урыннарына мохтаҗлар дип тану өчен нигезләр
Социаль наем шартнамәләре буенча бирелә торган торак урыннарына мохтаҗлар буларак  Россия Федерациясе Торак кодексы нигезендә түбәндәге гражданнар таныла: 
социаль наем шартнамәләре, социаль файдаланудагы торак фондының торак урыннарына наем шартнамәләре буенча торак урыннарын яллаучылар булмаган яки социаль наем шартнамәсе, социаль файдаланудагы торак фондының торак урынына наем шартнамәсе буенча торак урынын яллаучының гаилә әгъзалары йә торак урыннарының милекчеләре яки торак урыны милекчесенең  гаилә әгъзалары булмаган; (икенче абзац 2015 елның 16 мартындагы 15-ТРЗ номерлы Татарстан Республикасы Законы редакциясендә)

социаль наем шартнамәләре, социаль файдаланудагы торак фондының торак урыннарына наем шартнамәләре буенча торак урыннарын яллаучылар булган яки социаль наем шартнамәсе, социаль файдаланудагы торак фондының торак урынына наем шартнамәсе буенча торак урынын яллаучының гаилә әгъзалары йә торак урыннарының милекчеләре яки торак урыны милекчесенең гаилә әгъзалары булган һәм гомуми мәйданы гаиләнең бер әгъзасына исәпләнгән нормадан кимрәк булган торак урыны белән тәэмин ителгән; (өченче абзац 2015 елның 16 мартындагы 15-ТРЗ номерлы Татарстан Республикасы Законы редакциясендә)

торак урыннары өчен билгеләнгән таләпләргә җавап бирми торган урыннарда яшәүчеләр;

берничә гаилә яши торган фатирдагы гаилә составында бергә яшәргә ярамый торган Россия Федерациясе Хөкүмәте вәкаләт биргән федераль башкарма хакимият органы тарафыннан Россия Федерациясе Торак кодексының 51 статьясындагы 1 өлешенең 4 пункты нигезендә билгеләнгән исемлектә каралган хроник авыруның каты рәвешеннән интегүче авыру булган һәм социаль наем шартнамәсе, социаль файдаланудагы торак фондының торак урынына наем шартнамәсе буенча буенча яки милек хокукында бүтән торак урыны булмаган һәм социаль наем шартнамәләре, социаль файдаланудагы торак фондының торак урыннарына наем шартнамәләре буенча торак урыннарын яллаучылар, социаль наем шартнамәсе, социаль файдаланудагы торак фондының торак урынына наем шартнамәсе буенча буенча торак урыны  яллаучының гаилә әгъзалары яисә торак урыннарының милекчеләре, торак урыны милекчесенең гаилә әгъзалары булып торучы гражданнар. (бишенче абзац  2008 елның  30 декабрендәге  150-ТРЗ номерлы, 2015 елның 16 мартындагы 15-ТРЗ номерлы, 2024 елның 18 июнендәге 47-ТРЗ номерлы Татарстан Республикасы законнары редакциясендә)
6   статья. Гражданнарны торак урыннарына мохтаҗлар буларак исәпкә алу өчен, шулай ук керем күләмен һәм мөлкәт хакын билгеләү өчен кирәкле документлар исемлеге, аларны карау һәм теркәү тәртибе (статья исеме 2018 елның 7 ноябрендәге 85-ТРЗ номерлы Татарстан Республикасы Законы редакциясендә)
1. Гражданнарны торак урыннарына мохтаҗлар буларак исәпкә алу өчен түбәндәге документлар кирәк: (беренче абзац  2012 елның  13 гыйнварындагы 2-ТРЗ номерлы Татарстан Республикасы Законы редакциясендә)
а) Татарстан Республикасы Министрлар Кабинеты  тарафыннан билгеләнгән рәвештәге, мөрәҗәгать итүче белән бергә яшәүче хокуктан файдалануга сәләтле барлык гаилә әгъзалары тарафыннан имзаланган    гариза (алга таба – гариза); (“а” пунктчасы  2012 елның 13 гыйнварындагы   2-ТРЗ номерлы Татарстан Республикасы Законы белән кертелде)
б) мөрәҗәгать итүче гражданның һәм аның гаилә әгъзаларының  паспортының яки шәхесен таныклаучы бүтән документларының күчермәләре; (“б” пунктчасы  2012 елның 13 гыйнварындагы 2-ТРЗ номерлы Татарстан Республикасы Законы редакциясендә)
в) мөрәҗәгать итүче гражданның гаилә составын раслый торган документларның (граждан хәле актларын дәүләт теркәве турында «Граждан хәле актлары турында» 1997 елның 15 ноябрендәге 143-ФЗ номерлы Федераль закон нигезендә бирелгән таныклыклар йә гаилә әгъзасы буларак тану турында, уллыкка (кызлыкка) алу хакында суд карары (билгеләмәсе) күчермәләре; (“в” пунктчасы  2021 елның 22 июнендәге 41-ТРЗ номерлы Татарстан Республикасы Законы редакциясендә)
г) мөрәҗәгать итүче гражданны йә аның гаилә әгъзасын торак законнары нигезендә чиратсыз торак алу хокукына ия гражданнар категориясенә кертергә нигез бирә торган документлар:
торак йортны (торак урынын) яшәү өчен  яраксыз дип тану турында федераль башкарма хакимият органы, Татарстан Республикасы башкарма хакимияте органы, Татарстан Республикасындагы җирле үзидарә органы карары – граждан яшәү өчен яраксыз дип танылган торак урынында яшәгән  очракта;

медицина оешмасыннан медицина белешмәсе – гражданның гаилә составында Россия Федерациясе Хөкүмәте тарафыннан вәкаләт бирелгән федераль башкарма хакимият органы расланган исемлек буенча бер фатирда бергә яшәргә ярамый торган  хроник авыруның каты рәвешеннән интегүче авыру булганда; (өченче абзац 2008 елның 5 августындагы 67-ТРЗ номерлы, 2008 елның 30 декабрендәге 150-ТРЗ номерлы, 2014 елның 24 июлендәге 76-ТРЗ номерлы Татарстан Республикасы законнары редакциясендә) 
опекун билгеләү турында опека һәм попечительлек органнарыннан белешмә – исәпкә кую турындагы гариза хокуктан файдалануга  сәләтсез  граждан исеменнән эш итүче  опекун тарафыннан имзаланган очракта; (дүртенче абзац 2008 елның 5 августындагы 67-ТРЗ номерлы Татарстан Республикасы Законы редакциясендә)
 ятим балалар һәм ата-ана тәрбиясеннән мәхрүм калган балалар статусын, мәгариф һәм башка оешмаларда, шул исәптән социаль хезмәт күрсәтү  оешмаларында, тәрбиягә бала алган гаиләләрдә, гаилә тибындагы балалар йортларында булу вакыты тәмамлангач, опека (попечительлек) туктатылгач, шулай ук Россия Федерациясе Хәрби көчләрендә хезмәт  үтү тәмамлангач яисә иректән мәхрүм итү рәвешендә җәза үтәтүче учреждениеләрдән кайткач, аларның ятим балалар һәм ата-ана тәрбиясеннән мәхрүм калган балалар арасыннан чыккан затлар статусын раслый торган документлар; (бишенче абзац  2014 елның 12 июнендәге  53-ТРЗ номерлы Татарстан Республикасы Законы редакциясендә) 
(“г” пунктчасы 2012 елның 13 гыйнварындагы  2-ТРЗ номерлы Татарстан Республикасы Законы редакциясендә) 

д) яшәү урыны буенча торак урында теркәлгән гражданнар санын раслаучы белешмәләр;  (“д” пунктчасы 2019 елның 6 августындагы   63-ТРЗ номерлы Татарстан Республикасы Законы редакциясендә) 

е) мөрәҗәгать итүче граждан һәм аның гаилә әгъзалары биләгән торак урыныннан файдалану хокукын раслый торган  документларның (шартнамә, ордер, торак урыны бирү турында карар һәм бүтән документлар) күчермәләре; (“е” пунктчасы 2012 елның 13 гыйнварындагы  2-ТРЗ номерлы Татарстан Республикасы Законы редакциясендә) 

ж) гаилә әгъзаларының даими яшәү урыны буенча милек хокукындагы торак урыннарының булуы яки булмавы турында дәүләт кадастр исәбенә алуны, хокукларны дәүләт теркәвенә алуны, Күчемсез мөлкәтнең бердәм дәүләт реестрын алып баруны гамәлгә ашыручы органнан (алга таба – хокукларны теркәү органы)  белешмәләр, ул мөрәҗәгать итүче гаиләсенең хокуктан файдалануга сәләтле һәр  әгъзасыннан гариза бирелгән елга  кадәрге биш ел өчен тапшырыла. (“ж” пунктчасы 2012 елның 13 гыйнварындагы  2-ТРЗ номерлы, 2018 елның 7 ноябрендәге 85-ТРЗ номерлы, 2019 елның 6 августындагы 63-ТРЗ номерлы,  2021 елның 22 июнендәге 41-ТРЗ номерлы  Татарстан Республикасы законнары редакциясендә) 
з) Күчемсез мөлкәтнең бердәм дәүләт реестрында хокуклар теркәлмәгән күчемсез мөлкәт объектларына хокукны билгеләүче документлар.
(“3” пунктчасы  2021 елның 22 июнендәге 41-ТРЗ номерлы Татарстан Республикасы Законы белән кертелде)
2. Гражданнарны аз керемлеләр дип тану өчен, әлеге статьяның 1 өлешендә каралган документлардан тыш, өстәмә рәвештә түбәндәге документлар кирәк: (беренче абзац  2012 елның 13 гыйнварындагы  2-ТРЗ номерлы Татарстан Республикасы Законы редакциясендә)
а) мөлкәт хокукларын теркәүне гамәлгә ашыручы органнардан гражданнарның салым салынырга тиешле күчемсез һәм күчемле мөлкәткә милек хокукында ия булуларының хокукый нигезләрен раслый торган документларның күчермәләре; (“а” пунктчасы 2021 елның 22 июнендәге 41-ТРЗ номерлы Татарстан Республикасы Законы редакциясендә)
б) узган салым чорына керемнәр турында салым декларацияләренең аларны кабул итү турында салым органы тамгасы белән күчермәләре, яисә гражданнарның аларны аз керемле дип тану турындагы мәсьәләне хәл иткәндә исәпкә алына торган керемнәрен раслый торган башка документларны;

в) әлеге Законның 12, 18, 19 статьяларында күрсәтелгән башка документларны.

3. Гражданнарны федераль закон, Россия Федерациясе Президенты указы яисә Татарстан Республикасы законы  белән  билгеләнгән категориягә кертүне раслау максатларында, әлеге статьяның 1 өлешендә каралган документлар белән бергә, гражданнарны федераль закон, Россия Федерациясе Президенты указы яисә Татарстан Республикасы законы  белән билгеләнгән, торак урыннарына мохтаҗлар буларак исәпкә алынырга  хокукы булган  башка категориягә кертүне  раслый торган документлар кирәк. (3 өлеш  2012 елның 13 гыйнварындагы  2-ТРЗ номерлы Татарстан Республикасы Законы редакциясендә)
4. Гражданнарның гаризалары Торак урыннарына мохтаҗлар буларак исәпкә алу турында һәм аз керемлеләр дип тану турында гражданнар гаризаларын теркәү кенәгәсендә яисә Торак урынына мохтаҗлар буларак исәпкә алу турында гражданнар гаризаларын теркәү кенәгәсендә (алга таба – гаризалар теркәү кенәгәләре) теркәлә. Гаризалар теркәү кенәгәләренең рәвеше Татарстан Республикасы Министрлар Кабинеты тарафыннан билгеләнә. 4 өлеш 2018 елның 7 ноябрендәге 85-ТРЗ номерлы Татарстан Республикасы Законы редакциясендә)

41.   Әлеге статьяның 1 өлешендәге «а» , «б», «г» (икенче абзацтан тыш) һәм «з»  пунктчаларында, әлеге Законның 12 (4 өлешеннән тыш), 17, 19 һәм 20 статьяларында күрсәтелгән документлар гражданнар тарафыннан тапшырыла. (Беренче абзац 2021 елның 22 июнендәге 41-ТРЗ номерлы Татарстан Республикасы Законы редакциясендә)

Әлеге статьяның 1 өлешендәге  «в» пунктчасында (гражданнар тарафыннан тапшырыла торган «Дәүләт һәм муниципаль хезмәт күрсәтүләр белән тәэмин итүне оештыру турында» 2010 елның 27 июлендәге       210-ФЗ номерлы Федераль законның 7 статьясындагы 6 өлешенең 3, 31 һәм             12 пунктларында каралган документлардан тыш), «г» пунктчасының икенче абзацында, "д" – "ж" пунктчаларында, 2 өлешендәге         "а" һәм "б" пунктчаларында, 3 өлешендә, әлеге Законның 18 статьясында күрсәтелгән документларны гражданнар үз инициативалары белән тапшырырга мөмкин, ә  тапшырылмаган очракта бу документлар  законнар нигезендә алар белән эш итүче дәүләт органнарыннан, җирле үзидарә органнарыннан һәм дәүләт органнарына яисә җирле үзидарә органнарына буйсынган оешмалардан (алга таба – оешмалар) вәкаләтле  орган тарафыннан  соратып алына. (Икенче абзац 2021 елның 22 июнендәге 41-ТРЗ номерлы Татарстан Республикасы Законы редакциясендә)
(41 өлеш 2012 елның 13 гыйнварындагы 2-ТРЗ номерлы Татарстан Республикасы Законы белән кертелде)
5. Вәкаләтле орган гариза биргән гражданнарга, тапшырылган документларның кабул ителүе турында аларның исемлеген һәм алыну датасын күрсәтеп, шулай ук ведомствоара гарызнамәләр буенча алыначак документлар исемлеген күрсәтеп Татарстан Республикасы Министрлар Кабинеты тарафыннан билгеләнгән рәвештә расписка бирә.  (5 өлеш  2012 елның 29 сентябрендәге  68-ТРЗ номерлы Татарстан Республикасы Законы редакциясендә)
6. Гражданны социаль наем шартнамәсе буенча бирелә торган торак урынына мохтаҗ буларак тану нигезләре булганда, гражданнарны аз керемлеләр дип тану максатларында вәкаләтле орган һәр гаилә әгъзасына туры килә торган керемнең исәп-хисабын башкара һәм гражданның, аның гаилә әгъзаларының милкендәге һәм салым салынырга тиешле мөлкәтнең хакын билгели. (6 өлеш  2018 елның 7 ноябрендәге 85-ТРЗ номерлы Татарстан Республикасы Законы редакциясендә)

7 статья. Документлар тапшыру
1. Әлеге Законның 6 статьясындагы 1 – 3 өлешләрендә күрсәтелгән документлар беренче нөсхәләрендә, шулай ук исәпкә алу турында гариза бирелгән урындагы вәкаләтле орган йә тиешле документны биргән оешмалар тарафыннан таныкланган, йә нотариаль расланган күчермәләрендә тапшырыла.  (1 өлеш  2008 елның 5 августындагы 67-ТРЗ номерлы  Татарстан Республикасы Законы редакциясендә)
2. Вәкаләтле органнар тапшырылган һәм соратып алынган документларны һәм белешмәләрне дәүләт органнарына, җирле үзидарә органнарына һәм оешмаларга рәсми үтенечнамәләр җибәрү юлы белән тикшерергә хокуклы. (2 өлеш 2012 елның  13 гыйнварындагы       2-ТРЗ номерлы, 2018 елның 7 ноябрендәге 85-ТРЗ номерлы Татарстан Республикасы законнары редакциясендә)

 Татарстан Республикасы Законы редакциясендә)
3. Гражданнар, дәүләт органнары, җирле үзидарә органнары һәм оешмалар тапшырылган документларның һәм белешмәләрнең дөреслеге өчен законнар нигезендә җаваплы була. Гаризада  керемнәр һәм мөлкәт турында тапшырылган белешмәләрне салым, таможня һәм бүтән органнарда вәкаләтле орган тарафыннан тикшерүгә гражданның һәм аның балигъ булган гаилә әгъзаларының ризалыгы бәян ителергә тиеш. (3 өлеш 2012 елның  13 гыйнварындагы 2-ТРЗ номерлы Татарстан Республикасы Законы редакциясендә)
4. Үз көчен югалтты. – 2012 елның  13 гыйнварындагы 2-ТРЗ номерлы Татарстан Республикасы Законы
8 статья. Социаль наем шартнамәләре буенча бирелә торган торак урыннарына  мохтаҗлар буларак гражданнарны исәпкә алу һәм исәпне алып бару
1. Гражданнарны социаль наем шартнамәләре буенча бирелә торган торак урыннарына мохтаҗ буларак исәпкә алу яисә исәпкә алудан баш тарту турында карар вәкаләтле орган тарафыннан әлеге Законның 6 статьясындагы 1 – 
3 өлешләрендә күрсәтелгән гаризаны һәм документларны карау нәтиҗәләре буенча аларны тапшыру бурычы гариза бирүчегә йөкләнгән документларны тапшыру көненнән алып 30 эш көненнән дә соңга калмыйча кабул ителә. Граждан гаризаны күпфункцияле үзәк аша тапшырган очракта, исәпкә алу яисә исәпкә алудан баш  тарту хакындагы карарны кабул итү срогы мондый гаризаны күпфункцияле үзәк тарафыннан вәкаләтле органга тапшыру көненнән санала. (1 өлеш 2024 елның 18 июнендәге 47-ТРЗ номерлы  Татарстан Республикасы Законы редакциясендә)
2. Вәкаләтле орган әлеге статьяның 1 өлешендә күрсәтелгән карарларның берсе кабул ителгән көннән алып өч эш көненнән дә соңга калмыйча гариза бирүчегә карарларның берсен кабул итүне раслаучы документ бирә яисә аны гаризада күрсәтелгән адреска җибәрә. Гариза күпфункцияле үзәк аша тапшырылган очракта, әлеге документ, әгәр гариза бирүче аны алуның башка ысулын күрсәтмәгән булса, күпфункцияле үзәккә җибәрелә. (2 өлеш 2024 елның 18 июнендәге 47-ТРЗ номерлы  Татарстан Республикасы Законы редакциясендә)
3. Гражданнар вәкаләтле орган тарафыннан тиешле карар кабул ителгән көннән исәпкә алынган дип санала.

Берьюлы берничә гражданның гаризасы каралганда, аларның чираты гаризаны һәм әлеге Законның 6 статьясы нигезендә күрсәтелгән документларны тапшыру вакытыннан чыгып билгеләнә. (3 өлеш 2012 елның 29 сентябрендәге  68-ТРЗ номерлы Татарстан Республикасы Законы редакциясендә)
4. Исәпкә алынган гражданнар Социаль наем шартнамәләре буенча бирелә торган торак урыннарына мохтаҗ гражданнарны исәпкә алу кенәгәсенә (алга таба – Гражданнарны исәпкә алу кенәгәсе) кертелә, ул вәкаләтле орган тарафыннан алып барыла.  Гражданнарны исәпкә алу кенәгәсенең  рәвеше һәм аны алып бару тәртибе Татарстан Республикасы Министрлар Кабинеты тарафыннан билгеләнә.

5. Гражданнарны исәпкә алу кенәгәсендә төзәтмәләр кертү рөхсәт ителми. Документлар нигезендә кертелә торган төзәтмәләр  һәм үзгәрешләр социаль наем шартнамәләре буенча бирелә торган торак урыннарына мохтаҗ гражданнарның исәбен алып бару өчен җаваплылык йөкләнгән вазыйфаи зат тарафыннан раслана.

6. Торак урыннарына мохтаҗ буларак исәпкә алынган һәр гражданга кирәкле документлар кертелгән исәп эшнамәсе ачыла. Исәп эшнамәсенә Гражданнарны исәпкә алу кенәгәсендәге номерга туры килә торган номер бирелә. Исәп эшнамәсенең рәвеше һәм аны алып бару тәртибе Татарстан Республикасы Министрлар Кабинеты тарафыннан билгеләнә.

7. Вәкаләтле орган гаризаларны теркәү кенәгәләрен, Гражданнарны исәпкә алу кенәгәсен һәм исәп эшнамәләрен тиешенчә саклауны тәэмин итә.

8. Граждан үтенечнамәсе буенча вәкаләтле орган бирелгән номер, чиратлылык турында үзе билгеләгән тәртиптә белешмә бирергә тиеш.           (8 өлеш 2021 елның 22 июнендәге 41-ТРЗ номерлы Татарстан Республикасы Законы редакиясендә)
9. Вәкаләтле орган түбәндәге очракларда гражданнарны исәпкә алудан баш тарта:

1) вәкаләтле органның соратуы буенча алынырга мөмкин булган документлардан тыш, әлеге Законның 6 статьясында каралган документлар тапшырылмаган булса;

2) тиешле документ гариза бирүче тарафыннан үз инициативасы белән тапшырылмаган очракта, дәүләт органының, җирле үзидарә органының, оешманың ведомствоара соратуга җавабында әлеге Законның 6 статьясы нигезендә гражданнарны исәпкә алу өчен кирәкле документның һәм (яисә) мәгълүматның булмавы күрсәтелсә, моңа мондый органнар яисә оешмалар карамагында соратып алына торган мондый документның яисә мәгълүматның булмавы тиешле гражданнарның торак урыннарына мохтаҗ буларак исәптә тору хокукын раслау очраклары керми;    
3) гражданнарның торак урыннарына мохтаҗ буларак исәптә тору хокукын расламый торган документлар тапшырылган һәм (яисә) сорату буенча мондый документлар алынган булса;

  4) әлеге Законның 27 статьясындагы 1 өлешендә билгеләнгән срок тәмамланмаган булса.
 (9 өлеш 2024 елның 18 июнендәге 47-ТРЗ номерлы  Татарстан Республикасы Законы белән кертелде)
9 статья.  Гражданнарны аз керемлеләр дип тану нигезләре
Һәр гражданга туры килә торган керем күләме һәм гражданнар милкендә булган һәм салым салынырга тиешле мөлкәт хакы керемнең иң чик күләменнән һәм мөлкәт хакыннан артып китмәгән очракта, вәкаләтле орган карары нигезендә гражданнар социаль наем шартнамәләре буенча муниципаль торак фондыннан аларга  торак урыннары бирү максатларында аз керемлеләр дип таныла.  

10 статья. Гражданның һәм аның белән бергә даими яшәүче гаилә әгъзаларының керемен билгеләгәндә исәпкә алына торган керемнәр төрләре (статья 2024 елның 18 июнендәге 47-ТРЗ номерлы Татарстан Республикасы Законы редакциясендә)
1. Исәпкә алу һәм муниципаль торак фондыннан социаль наем шартнамәләре буенча торак урыннары бирү максатларында гражданны һәм аның белән бергә даими яшәүче гаилә әгъзаларын аз керемле дип тану өчен аларның керем күләмен исәпләгәндә гаиләнең һәр әгъзасының яисә ялгыз яшәүче гражданның акчалата алган керемнәре төрләре исәпкә алына, шул исәптән:

1) хезмәт бурычларын яисә башка бурычларны үтәгән өчен түләү, кызыксындыру характерындагы түләүләрне дә кертеп, башкарылган эш, күрсәтелгән хезмәт, граждан-хокук шартнамәсе кысаларында, шул исәптән түләү шартларында опеканы яисә попечительлекне гамәлгә ашыру турында шартнамә (тәрбиягә алган гаилә хакында шартнамә, патронат гаилә турында шартнамә) буенча,  кылынган гамәл өчен түләү, директорларга түләү һәм оешманың – Россия Федерациясе салым резидентының идарә органы (директорлар советы яисә башка шундый орган) әгъзалары ала торган бүтән шундый түләүләр, мондый оешманың булу (идарә итү) урыны бу затларга йөкләнгән идарә итү бурычлары фактта үтәлгән яисә мондый түләү башкарылган урынга бәйсез рәвештә Россия Федерациясе була, моңа түбәндәгеләр керми:

а) «Гаиләне һәм ялгыз яшәүче гражданны аз керемле дип тану һәм аларга дәүләт социаль ярдәмен күрсәтү өчен гаиләнең керемнәрен исәпкә алу, гаиләнең җан башына керемен исәпләү һәм ялгыз яшәүче гражданның керемен исәпкә алу тәртибе турында» Федераль законның 4 статьясында каралган хисап чорында 18 яше тулмаган һәм әлеге чорда гомуми белем бирү оешмасында, һөнәри белем бирү оешмасында һәм (яисә) югары белем бирү мәгариф оешмасында көндезге уку рәвешендә, бары тик өстәмә белем бирү программалары буенча гына укудан тыш, кимендә алты ай белем алган балалар алган түләүләр;

б) Россия Федерациясе законнары нигезендә эш бирүче аша түләнгән салымны кайтару хокукын алуга бәйле рәвештә физик затлар керемнәренә кайтарылган салым суммалары, шулай ук салым чоры тәмамланганнан соң түләнгән салымнарны кайтаруны исәпкә алып салым базасын яңадан исәпләгәннән соң кайтарылган акчалар;

2) пенсияләр, пособиеләр һәм башка шундый түләүләр, шул исәптән мәҗбүри социаль иминият түләүләре һәм Россия Федерациясе законнары һәм (яисә) Татарстан Республикасы законнары, җирле үзидарә органнары актлары (карарлары) нигезендә алынган компенсация характерындагы түләүләр, моңа түбәндәгеләр керми:

а) дәүләт социаль ярдәме турындагы Россия Федерациясе законнары нигезендә акчалата түләүләр рәвешендә күрсәтелә торган дәүләт социаль ярдәме, пенсиягә өстәмә социаль түләүләрдән тыш;
б) кешенең тормышына һәм сәламәтлегенә, аның шәхси мөлкәтенә һәм аның гаилә әгъзаларының гомуми милкендәге мөлкәткә килгән зыянны каплау өчен түләнә торган бер мәртәбә иминият түләүләре, шулай ук дәүләт медик-социаль экспертиза хезмәте учреждениесе карары нигезендә медицина реабилитациясенә, социаль һәм һөнәри реабилитациягә өстәмә чыгымнарга бәйле айлык суммалар;
в) табигый бәла-казаларга яисә башка гадәттән тыш хәлләргә, шулай ук террорчылык актына бәйле рәвештә федераль бюджет, Россия Федерациясе субъектлары бюджетлары, җирле бюджетлар һәм башка чыганаклар акчалары исәбеннән түләнә торган бер мәртәбә матди ярдәм;

г) баланы дәвалау өчен федераль бюджет, Татарстан Республикасы бюджеты, җирле бюджетлар һәм башка чыганаклар акчалары исәбеннән түләнә торган бер мәртәбә матди ярдәм;

д) «Балалы гаиләләргә өстәмә дәүләт ярдәме чаралары турында» Федераль законда каралган ана (гаилә) капиталының инвалид балаларны җәмгыятькә социаль яраклаштыру һәм интеграцияләү өчен билгеләнгән товарлар һәм хезмәт күрсәтүләр сатып алуга, йә индивидуаль торак төзелеше объектын төзүгә (реконструкцияләүгә), аны төзү (реконструкцияләү) чыгымнарын компенсацияләүгә, йә блоклы төзелә торган йортны реконструкцияләүгә, аны реконструкцияләү чыгымнарын компенсацияләүгә юнәлдерелгән акчалары, шулай ук ана (гаилә) региональ капиталы акчалары;

е) «Герой ана» исеме биргәндә, «Ата-ана даны» ордены, «Ата-ана даны» ордены медале белән бүләкләгәндә түләнә торган «Россия Федерациясе дәүләт бүләкләү системасын камилләштерүнең кайбер мәсьәләләре турында» 2022 елның 15 августындагы 558 номерлы Россия Федерациясе Президенты Указының 3 һәм 4 пунктларында һәм «Ата-ана даны» орденын гамәлгә кую турында» 2008 елның  13 маендагы 775 номерлы Россия Федерациясе Президенты Указының 4 пунктында билгеләнгән бер мәртәбә акчалата түләүләр;

ж) «Ата-ана фидакарьлеге» медале, «Ана даны – Материнская слава» медале белән бүләкләгәндә түләнә торган «Татарстан Республикасы дәүләт бүләкләре турында» 2011 елның 10 октябрендәге 74-ТРЗ номерлы Татарстан Республикасы Законының 37 статьясындагы 2 өлеше нигезендә билгеләнгән бер мәртәбә акчалата түләүләр;

з) 18 яшькә кадәрге инвалид баланы яисә балачактан I төркем инвалидны карап торучы эшләмәүче хезмәткә сәләтле затларга айлык акчалата түләүләр (шул исәптән «Инвалид балаларны һәм балачактан              I төркем инвалидларны карап торучы затларга айлык түләүләр турында» 2013 елның 26 февралендәге 175 номерлы Россия Федерациясе Президенты Указының 1 пунктындагы «б» пунктчасында билгеләнгән түләүләр);

и) инвалидны реабилитацияләүнең яисә абилитацияләүнең индивидуаль программасы нигезендә инвалид үзе сатып алган техник реабилитацияләү чарасы өчен һәм (яисә) күрсәтелгән хезмәт өчен компенсацияләр, шулай ук сукырларны йөртә торган этләрне тоту һәм аларга ветеринария хезмәте күрсәтү чыгымнарына «Россия Федерациясендә инвалидларны социаль яклау турында» Федераль закон нигезендә бирелә торган еллык акчалата компенсацияләр;
к) мәет җирләүгә «Мәет җирләү һәм күмү эше турында» Федераль законда билгеләнгән социаль пособие;

л) кабер ташларын әзерләүгә һәм урнаштыруга компенсацияләр;

м) сатып алу бәясе максатчан дәүләт социаль ярдәме кысаларында тулы күләмдә түләнгән күчемсез мөлкәт, автотранспорт яисә мототранспорт чарасы, үзйөрешле машина сатып алуга акчалар;

3) һөнәри белем бирү оешмаларында һәм югары белем бирү мәгариф оешмаларында белем алучы затларга, фәнни һәм фәнни-педагогик кадрлар әзерләү программалары буенча көндезге уку рәвешендә белем алучы затларга, дини белем бирү оешмаларында белем алучы затларга түләнә торган Россия Федерациясе законнарында каралган стипендияләр һәм башка акчалата түләүләр, шулай ук әлеге категорияләрдәге гражданнарга медицина күрсәтмәләре буенча академик ялда булу чорында компенсация түләүләре;
4) алынган алиментлар суммасы;
5) Россия Федерациясенең мәҗбүри пенсия иминияте турындагы законнарында каралган очракларда вафат булган иминләштерелгән затларның хокук дәвамчыларына түләүләр;

6) хәрби хезмәткәрләрнең, ирекле формированиеләрдә булган гражданнарның, Россия Федерациясе эчке эшләр органнары, Россия Федерациясе җинаять-башкару системасы учреждениеләре һәм органнары, Россия Федерациясе мәҗбүри үтәтү органнары, Россия Федерациясе таможня органнары һәм Россия Федерациясе законнарында хокук саклау эшчәнлегенә бәйле булган федераль дәүләт хезмәтен узу каралган башка органнар хезмәткәрләренең акчалата тәэминаты (аларга акчалата түләү), шулай ук Россия Федерациясе законнарында билгеләнгән даими бирелә торган өстәмә түләүләр һәм азык-төлек белән тәэмин итү (азык-төлек паегы урынына акчалата компенсация) (булганда), хәрби хезмәткәрләргә, ирекле формированиеләрдә булган гражданнарга яисә аларның гаилә әгъзаларына хәрби хәрәкәтләрдә катнашуга бәйле рәвештә аларның тормышына һәм сәламәтлегенә килгән зыянны каплау өчен түләнә торган Россия Федерациясе законнарында һәм Россия Федерациясе субъектлары норматив хокукый актларында каралган бер мәртәбә түләүләрдән тыш;
7) дәүләт бурычларын яисә иҗтимагый бурычларны үтәү чоры өчен дәүләт органы яисә иҗтимагый берләшмә тарафыннан түләнә торган компенсацияләр, «Гаиләне һәм ялгыз яшәүче гражданны аз керемле дип тану һәм аларга дәүләт социаль ярдәмен күрсәтү өчен гаиләнең керемнәрен исәпкә алу, гаиләнең җан башына керемен исәпләү һәм ялгыз яшәүче гражданның керемен исәпкә алу тәртибе турында» Федераль законның           4 статьясында каралган хисап чорында 18 яше тулмаган һәм әлеге чорда гомуми белем бирү оешмасында, һөнәри белем бирү оешмасында һәм (яисә) югары белем бирү мәгариф оешмасында көндезге уку рәвешендә (бары тик өстәмә белем бирү программалары буенча гына укудан тыш) дәүләт социаль ярдәмен, шул исәптән социаль контракт нигезендә дә, күрсәтү турында гариза бирү аена кадәрге ай алдындагы 12 айга туры килгән чорда кимендә алты ай белем алган балалар алган компенсацияләрдән тыш;
8) гражданнарга социаль ярдәм чаралары буларак бирелә торган һәм торак урыны, коммуналь хезмәт күрсәтүләр яисә транспорт хезмәт күрсәтүләре өчен түләүгә бәйле булган акчалата түләүләр (компенсацияләр);
9) кыйммәтле кәгазьләр белән операцияләр һәм икенчел финанс инструментлары белән операцияләр буенча, шулай ук оешма милкенә идарә итүдә катнашуга бәйле рәвештә алынган дивидендлар, процентлар һәм башка керемнәр;

10) банклардагы кертемнәр (счетларда калган акчалар) буенча процентлар рәвешендәге керемнәр, опекада (попечительлектә) булган 18 яшькә кадәрге балаларга ачылган банклардагы номиналь счетлар буенча процентлар рәвешендәге керемнәрдән тыш;

11) эшкуарлык эшчәнлеген гамәлгә ашырудан керемнәр, крестьян (фермер) хуҗалыгының, шул исәптән юридик зат төземичә генә булдырылган мондый хуҗалыкның, эшчәнлеге нәтиҗәсендә алынган керемнәрне дә кертеп, һәм хосусый практика белән шөгыльләнүдән керемнәр (гариза бирүче яисә аның гаилә әгъзалары максатчан тоту характерына ия булган һәм эшкуарлыкка ярдәм итү кысаларында бирелә торган грантлар, субсидияләр һәм башка кертемнәр турында документлар (белешмәләр) тапшырырга хокуклы булган мондый грантлардан, субсидияләрдән һәм башка кертемнәрдән тыш);
12) мөлкәтне реализацияләүдән һәм аны арендага (наемга, поднаемга) бирүдән керемнәр;

13) авторлык заказы шартнамәләре, интеллектуаль эшчәнлек нәтиҗәләренә махсус хокукны читләштерү турында шартнамәләр һәм лицензия шартнамәләре буенча керемнәр;

14) «Һөнәри керемгә салым» махсус салым режимын куллану кысаларында алынган керемнәр;

15) отставкага чыккан судьяларга гомерлек айлык түләү;
16) хәрби хезмәттән, Россия Федерациясе милли гвардия гаскәрләрендә, Россия Федерациясе мәҗбүри үтәтү органнарында, Россия Федерациясе таможня органнарында, Россия Федерациясе Президентының Баш махсус программалар идарәсендә, Россия Федерациясе җинаять-башкару системасы учреждениеләрендә һәм органнарында, федераль иминлек хезмәте органнарында, Россия Федерациясе дәүләт саклавы органнарында, Россия Федерациясе эчке эшләр органнарында, Россия Федерациясе законнарында хокук саклау эшчәнлегенә бәйле булган федераль дәүләт хезмәтен узу каралган башка органнарда хезмәт итүдән азат ителгәндә бер мәртәбә түләнә торган пособие;
17) гариза бирүче яисә аның гаилә әгъзалары тарафыннан Россия Федерациясеннән читтә алынган керем;

18) лотереяларны, тотализаторларны һәм башка хәтәр уеннарны оештыручылар тарафыннан түләнә торган җиңүләр нәтиҗәсендә алынган керемнәр;

19) гариза бирүченең яисә аның гаилә әгъзаларының мәгариф оешмаларында белем алуларына түләү өчен теләсә кайсы чыганаклардан җибәрелгән акчалар (гариза бирүченең яисә аның гаилә әгъзаларының үз акчаларыннан тыш);
20) «Чернобыль АЭСындагы һәлакәт аркасында радиация йогынтысына дучар ителгән гражданнарны социаль яклау турында» Россия Федерациясе Законы, «Ветераннар турында» Федераль закон, «Россия Федерациясендә инвалидларны социаль яклау турында» Федераль закон, «Семипалатинск полигонында атом-төш сынаулары аркасында радиация йогынтысына дучар ителгән гражданнарга социаль гарантияләр турында» Федераль закон һәм «Россия Федерациясе субъектлары дәүләт хакимиятенең закон чыгару (вәкиллекле) һәм башкарма органнарын оештыруның гомуми принциплары турында» Федераль законга үзгәрешләр һәм өстәмәләр кертү хакында» һәм «Россия Федерациясендә җирле үзидарә оештыруның гомуми принциплары турында» федераль законнар кабул ителүгә бәйле рәвештә Россия Федерациясенең закон актларына үзгәрешләр кертү һәм Россия Федерациясе кайбер закон актларының үз көчен югалтуын тану хакында» Федераль закон нигезендә билгеләнгән төрле категориядәге гражданнарга айлык акчалата түләүләр һәм компенсацияләр суммасы.
2. Гаиләнең яисә ялгыз яшәүче гражданның керемендә әлеге статьяның                       1 өлешендәге 1 пунктының «а» һәм «б» пунктчаларында, 2 пунктының «а» – 
«м» пунктчаларында күрсәтелгән керемнәрдән башка түбәндәге керемнәр төрләре дә исәпкә алынмый:

1) эш эзләүче гражданнар, эшсез гражданнар «Россия Федерациясендә халыкны эш белән тәэмин итү турында» Федераль закон нигезендә эш белән тәэмин итү хезмәте органнары җибәрүе буенча башка урында эшкә урнашу өчен күчеп киткәндә бирелә торган финанс ярдәме;

2) түләнгән алиментлар суммасы;
3) «Чернобыль АЭСындагы һәлакәт аркасында радиация йогынтысына дучар ителгән гражданнарны социаль яклау турында» Россия Федерациясе Законы, «Ветераннар турында» Федераль закон, «Россия Федерациясендә инвалидларны социаль яклау турында» Федераль закон, «Семипалатинск полигонында атом-төш сынаулары аркасында радиация йогынтысына дучар ителгән гражданнарга социаль гарантияләр турында» Федераль закон һәм «Россия Федерациясе субъектлары дәүләт хакимиятенең закон чыгару (вәкиллекле) һәм башкарма органнарын оештыруның гомуми принциплары турында» Федераль законга үзгәрешләр һәм өстәмәләр кертү хакында» һәм «Россия Федерациясендә җирле үзидарә оештыруның гомуми принциплары турында» федераль законнар кабул ителүгә бәйле рәвештә Россия Федерациясенең закон актларына үзгәрешләр кертү һәм Россия Федерациясе кайбер закон актларының үз көчен югалтуын тану хакында» Федераль закон нигезендә төрле категориядәге гражданнарга бирелә торган еллык компенсацияләр һәм бер мәртәбә түләнә торган пособиеләр;

4) түбәндәге затлар тарафыннан аларның булу урыны буенча алына торган керемнәр:

а) сержантлар, старшиналар, солдатлар яисә матрослар буларак чакырылыш буенча хәрби хезмәт үтүче хәрби хезмәткәрләр, шулай ук хәрби һөнәри белем бирү оешмаларында һәм югары белем бирү хәрби мәгариф оешмаларында белем алучы һәм хәрби хезмәт үтү турында контракт төземәгән хәрби хезмәткәрләр;
б) иректән мәхрүм ителү рәвешендә җәза үтүче затлар, сак астында тоту рәвешендәге җәза чарасы кулланылган затлар, шулай ук суд карары буенча мәҗбүри дәвалануда булган затлар;
в) интернаты булган оешмаларда тулысынча дәүләт тәэминатында яшәүче затлар;
г) хәбәрсез югалган һәм эзләүдәге затлар.


3. Әлеге статьяның 2 өлешендәге 4 пунктында күрсәтелгән затлар өчен банкларда һәм башка кредит оешмаларында кертемнәр буенча керемнәр, күчемле һәм (яисә) күчемсез мөлкәтне наемга, поднаемга яисә арендага бирүдән керемнәр һәм аларны алу бу затларның булу урынына бәйле булмаган бүтән шундый ук керемнәр исәпкә алына.
11 статья. Үз көчен югалтты. – 2024 елның 18 июнендәге 47-ТРЗ номерлы Татарстан Республикасы Законы
12 статья. Аерым категорияләрдәге гражданнарның керемнәрен билгеләү үзенчәлекләре
1. Хезмәткә сәләтле балигъ булган гражданнар  гаризада үзләренең керемнәрен, шул исәптән  хезмәт һәм (яки) индивидуаль эшкуарлык эшчәнлегеннән дә, хисап чорының бер генә ае өчен дә раслый алмаган яисә  мөстәкыйль декларация тапшыра алмаган яки керемнәренең булмавын раслаучы документлар тапшырган очракларда хисап чоры дәвамында керемнәре булмаганнар дип танылалар.

Урта һөнәри яисә югары белем мәгариф оешмаларында белем алучылардан тыш, хисап чоры дәвамында керемнәре булмаган дип танылган хезмәткә сәләтле балигъ булган гражданнар гаилә әгъзаларының гомуми составыннан төшереп калдырыла. Бу очракта гаиләнең уртача айлык җыелма кереме гаилә әгъзаларының гомуми санына түгел, ә хисап чорында керемнәре булмаган хезмәткә сәләтле  балигъ булган гражданнар санына киметелгән гаилә әгъзалары санына бүленә. (Икенче абзац  2014 елның 12 июнендәге 53-ТРЗ номерлы Татарстан Республикасы Законы редакциясендә)
2. Әгәр гражданнар үз керемнәренең нинди дә булса төрләрен, хезмәт һәм индивидуаль эшкуарлык эшчәнлеге керемнәреннән тыш, документлар нигезендә раслый алмасалар, аларга мондый керемнәрне гаризада мөстәкыйль декларацияләү хокукы бирелә.

3. Индивидуаль эшкуарларның керемнәре вәкаләтле органга кәгазь чыганакта күрсәтелергә тиешле салым салуның гомуми системасын да, гадиләштерелгән системасын да кулланучы индивидуаль эшкуарның керемнәрен һәм чыгымнарын, хуҗалык операцияләрен исәпкә алу кенәгәсендәге, салым салуның патент системасын кулланучы индивидуаль эшкуарның керемнәрен исәпкә алу кенәгәсендәге, авыл хуҗалыгы товарларын җитештерүчеләр өчен салым салу системасын (бердәй авыл хуҗалыгы салымын) кулланучы индивидуаль эшкуарның керемнәрен һәм чыгымнарын исәпкә алу кенәгәсендәге белешмәләр белән расланырга тиеш. (Беренче абзац  2024 елның 18 июнендәге 47-ТРЗ номерлы Татарстан Республикасы Законы редакциясендә)
Тиешле чыгымнар күләменә киметелмәгән керемнәр салым салу объекты булып торса, индивидуаль эшкуарлар хисап чорына чыгымнарны раслаучы беренчел исәпкә алу документларын тапшыралар. Вәкаләтле орган кирәк булганда индивидуаль эшкуарларның керемнәрен һәм чыгымнарын,  хуҗалыкның эш гамәлләрен исәпкә алу кенәгәсеннән өземтәләр ясарга яки битләренең күчермәләрен яисә бөтен кенәгәнең күчермәсен бирүне таләп итәргә хокуклы.
31. «Һөнәри керемгә салым» махсус салым режимына күчкән физик затларның, шул исәптән индивидуаль эшкуарларның, керемнәре вәкаләтле органга кәгазь чыганакта күрсәтелергә тиешле һөнәри керемгә салым буенча исәп-хисапның торышы (керемнәр) турында белешмә белән раслана. (31  өлеш 2024 елның 18 июнендәге 47-ТРЗ номерлы Татарстан Республикасы Законы белән кертелде)
4. Эшчәнлекнең аерым төрләре өчен йөкләтелгән керемгә бердәй салым рәвешендәге салым салу системасын кулланучы  индивидуаль эшкуарларның керемнәре, декларация кабул итү турында салым органы тамгасы куелып, узган салым чорындагы салым декларацияләренең күчермәләре белән расланалар.

5. Граждан гаиләсенең һәр әгъзасының керемен исәпләгәндә, хезмәт хакын, хезмәт өчен түләү системасы белән каралган һәм эш нәтиҗәләре буенча бер айга түләнә торган компенсация һәм кызыксындыру характерындагы түләүләрне, ай саен түләнә торган социаль түләүләрне һәм башкаларны кертеп, барлык керемнәрнең суммасы хисап чорына керүче фактта алынган айда исәпкә алына.

6. Компенсация һәм кызыксындыру характерындагы түләүләрне дә кертеп, хезмәт хакын исәпләүнең һәм түләүнең бүтән сроклары билгеләнгән булса, алынган хезмәт хакы суммасы, компенсация һәм кызыксындыру характерындагы түләүләрне кертеп, әлеге эш хакы исәпләнгән айлар санына бүленә һәм граждан керемнәрендә хисап чорына туры килүче айларда  исәпкә алына.

7. Сроклы хезмәт шартнамәләре буенча башкарыла торган сезонлы, вакытлы һәм башка төр эшләргә түләү, граждан-хокукый характердагы шартнамәләрне үтәүдән керемнәр, шулай ук эшкуарлыктан һәм бүтән эшчәнлектән керемнәр суммалары аларны  алган айлар санына бүленә һәм гражданнар керемнәрендә хисап чорына туры килә торган айларда исәпкә алына.

8. Гражданнар – крестьян (фермер) хуҗалыгы әгъзалары тарафыннан алынган керемнәр законнарда билгеләнгән тәртиптә әлеге хуҗалык эшчәнлеге нәтиҗәсендә алынган уңышларны, продукцияне һәм керемнәрне бүлү турында крестьян (фермер) хуҗалыгы әгъзалары арасында төзелгән килешүдә (шартнамәдә) билгеләнгән күләмнәрдән чыгып исәпкә алына. (8 өлеш 2019 елның 6 августындагы 63-ТРЗ номерлы Татарстан Республикасы Законы редакциясендә)
9. Күчемсез һәм бүтән төрле мөлкәтне арендага (наемга, субарендага, поднаемга) бирүдән алынган керем суммасы аны алган айлар санына бүленә һәм хисап чорына туры килүче айларда гражданнар керемнәрендә исәпкә алына.

10. Гражданнар тарафыннан белешмәләр бирелгән керемнәр законнар нигезендә барлык салымнарны һәм җыемнарны түләгәннән соң кала торган күләмдә исәпкә алына. 

13 статья. Аерым категорияләрдәге гражданнарның керемнәрен исәпкә алу һәм мөлкәтләре хакын билгеләү үзенчәлекләре
1. Бөтен хисап чоры яисә аның өлеше дәвамында мәгариф һәм бүтән оешмаларда, шул исәптән социаль хезмәт күрсәтү оешмаларында, тәрбиягә алган гаиләләрдә, гаилә тибындагы балалар йортларында, ялгыз яшәүче ятим балаларның һәм ата-ана тәрбиясеннән мәхрүм калган балаларның күрсәтелгән учреждениеләрдә яшәгән айлардагы кереме Татарстан Республикасында тиешле социаль-демографик төркем өчен билгеләнгән яшәү минимумына тигез дип санала. (1 өлеш  2014 елның  12 июнендәге       53-ТРЗ номерлы, 2024 елның 18 июнендәге 47-ТРЗ номерлы Татарстан Республикасы законнары редакциясендә)
2. Хисап чоры дәвамында чакырылу буенча хәрби хезмәтне сержантлар, старшиналар, солдатлар яки матрослар буларак үтүче хәрби хезмәткәрләр, шулай ук хәрби һөнәри мәгариф оешмаларында һәм югары белем хәрби мәгариф оешмаларында белем алучы һәм хәрби хезмәт үтү турында контракт төземәгән хәрби хезмәткәрләр арасыннан булган ялгыз яшәүче мөрәҗәгать итүчеләрнең;  иректән мәхрүм ителү рәвешендә җәза үтүче затларның, сак астында тоту рәвешендәге  җәза чарасы кулланылган затларның; суд карары буенча мәҗбүри дәваланудагы затларның; судның закон көченә кергән карары нигезендә хәбәрсез югалган дип танылган затларның; тору урыннарында тулысынча дәүләт тәэминаты алып интернат тибындагы учреждениеләрдә яшәүче затларның керемнәре Татарстан Республикасында тиешле социаль-демографик төркем өчен билгеләнгән яшәү минимумына тигез дип таныла. (2 өлеш  2014 елның  12 июнендәге  53-ТРЗ номерлы,    2024 елның 18 июнендәге 47-ТРЗ номерлы Татарстан Республикасы законнары редакциясендә)
3. Әлеге статьяның 1, 2 өлешләрендә күрсәтелгән затлар үзләренең законлы күчемсез мөлкәтләренең үз файдалануларына күчә алмавы турындагы белешмәләрне раслаган очракларда (суд низаглары, билгеләнгән тәртиптә хокук теркәлгән торак урынына чынбарлыкта кереп урнашу мөмкинлеге булмаган, күрсәтелгән затның үз мөлкәте өлешен сату мөмкинлеге булмаган очракларда, бүтән чикләүләр булганда), аның күчемсез мөлкәтенең хакы нульгә тигез дип таныла. Мөлкәттән файдаланып булмау турындагы белешмәләрне раслау тиешле документлар нигезендә гражданның тору урынындагы опека һәм попечительлек органнары яисә вәкаләтле орган тарафыннан гамәлгә ашырыла.

14 статья. Һәр гражданга туры килә торган керем күләмен билгеләү

1. Һәр гражданга туры килә торган керем күләме тапшырылган документлар һәм белешмәләр нигезендә әлеге Законда билгеләнгән тәртиптә вәкаләтле орган тарафыннан билгеләнә. (1 өлеш 2012 елның 13 гыйнварындагы 2-ТРЗ номерлы, 2019 елның 6 августындагы 63-ТРЗ номерлы Татарстан Республикасы законнары редакциясендә)
2. Гаиләнең һәр әгъзасының яисә ялгыз яшәүче мөрәҗәгать итүче гражданның уртача айлык кереме хисап чоры дәвамында алынган керемнәр суммасын бу керемнәрне алган айлар санына бүлү юлы белән билгеләнә. (Беренче абзац 2019 елның 6 августындагы 63-ТРЗ номерлы Татарстан Республикасы Законы редакциясендә)
Гаиләнең һәр әгъзасының уртача айлык керемнәре суммасы хисап чорында гаиләнең уртача айлык җыелма керемен тәшкил итә.

3. Хисап чорында гаиләнең һәр әгъзасына туры килә торган уртача айлык җыелма керем хисап чорында гаиләнең уртача айлык җыелма керемен мөрәҗәгать итүче гражданның гаилә әгъзалары санына бүлү юлы белән билгеләнә. (3 өлеш 2019 елның 6 августындагы 63-ТРЗ номерлы Татарстан Республикасы Законы редакциясендә)
4.  Хисап чорында һәр гражданга туры килә торган уртача айлык керем күләменең хисап чорындагы айлар санына һәм гаилә әгъзалары санына тапкырчыгышы хисап чорында гаиләнең җыелма керемен тәшкил итә.

15 статья. Гражданнарны аз керемлеләр дип тану максатларында исәпкә алына торган мөлкәт

1. Гражданнарны аз керемлеләр дип тану өчен гражданнар милкендәге һәм Россия Федерациясе Салым кодексы нигезендә кабул ителгән салымнар һәм җыемнар турындагы Россия Федерациясе законнары, салымнар һәм җыемнар турындагы Россия Федерациясе субъектлары законнары, җирле салымнар һәм җыемнар турында муниципаль берәмлекләрнең норматив хокукый актлары нигезендә салым салынырга тиешле мөлкәт хакы исәпкә алына.

2. Гражданнарны аз керемлеләр дип тану максатларында исәпкә алына торган мөлкәткә түбәндәгеләр керә:

торак йортлар, фатирлар, бакча йортлары, гаражлар һәм бүтән төзелмәләр, урыннар һәм корылмалар; (икенче абзац 2018 елның 22 декабрендәге 114-ТРЗ номерлы Татарстан Республикасы Законы редакциясендә)
законнар нигезендә билгеләнгән тәртиптә теркәлгән автомобильләр, мотоцикллар, мотороллерлар, автобуслар һәм башка үзйөрешле машиналар һәм пневматик, чылбырлы йөрешле механизмнар, самолетлар, вертолетлар, теплоходлар, яхталар, паруслы суднолар, катерлар, снегоходлар, моточаналар, моторлы көймәләр, су мотоцикллары, үзе йөрми торган (буксирлана торган суднолар) һәм башка су һәм һава транспорты чаралары;

торак-төзелеш һәм гараж кооперативларындагы пай җыелмалары; (дүртенче абзац 2015 елның 16 мартындагы 15-ТРЗ номерлы, 2018 елның 22 декабрендәге 114-ТРЗ номерлы  Татарстан Республикасы законнары редакциясендә)
бишенче абзац үз көчен югалтты. – 2012 елның 13 гыйнварындагы 2-ТРЗ номерлы Татарстан Республикасы Законы
мөлкәт һәм җир өлешләре (пайлары) хакы, валюта хакы һәм валюта хакында  белдерелгән кыйммәтле кәгазьләр;

муниципаль   берәмлекнең   Россия  Федерациясе  Салым  кодексының 31 бүлеге нигезендә җир салымы кертелгән территориясе чикләрендә урнашкан җир кишәрлекләре.

16 статья. Гражданнарның гомуми өлешле милкендәге яисә  гражданнарның һәм юридик затларның гомуми өлешле милкендәге йә гомуми уртак милектәге мөлкәтне исәпкә алу үзенчәлекләре  

Салым салу объекты итеп таныла торган мөлкәт берничә гражданның гомуми өлешле милкендә яки гражданнарның һәм юридик затларның гомуми өлешле милкендә булса, шулай ук салым салу объекты итеп таныла торган мөлкәт берничә физик затның гомуми уртак милкендә булса,  гражданнарны аз керемлеләр категориясенә керткәндә мондый гражданның һәм (яисә) аның гаилә әгъзаларының салымнар һәм җыемнар турындагы законнар нигезендә салым түли торган мөлкәте исәпкә алынырга тиеш. 

 17 статья. Хисап чоры дәвамында сатылган мөлкәтне исәпкә алу үзенчәлекләре 

 Салым салынырга тиеш һәм  муниципаль торак фондыннан социаль наем шартнамәләре буенча  торак урыннары бирү максатларында  гражданнарны аз керемлеләр дип тану  өчен  исәпкә алына торган мөлкәт исемлегенә керә торган мөлкәт гаилә әгъзалары яисә ялгыз яшәүче мөрәҗәгать итүче граждан тарафыннан хисап чоры дәвамында сатылган булса, сатылган мөлкәтнең хакы, гражданнар мөрәҗәгать итүче тапшыра торган тиешле документлар белән расланган мәҗбүри сату очракларыннан тыш (ашыгыч медицина дәвалануы, кыйммәтле дарулар һәм башкалар өчен түләү), хисап чоры дәвамында булган мөлкәт хакы буларак исәпкә алына.

18 статья. Гражданнар милкендәге күчемсез мөлкәтнең хакын билгеләү тәртибе 

1. Гражданнар милкендәге күчемсез мөлкәт хакын хокукларны теркәү органыннан тиешле салым органнары тарафыннан алынган белешмәләр нигезендә  вәкаләтле орган билгели. Граждан яисә вәкаләтле орган күчемсез мөлкәтнең кадастр хакы белән килешмәгән очракта мөлкәтнең базар хакы кулланыла, бу очракта күчемсез мөлкәтне бәяләү буенча тиешле чыгымнарны кадастр хакы белән килешмәгән зат түли.   (1 өлеш 2015 елның 16 мартындагы 15-ТРЗ номерлы, 2018 елның 7 ноябрендәге 85-ТРЗ номерлы Татарстан Республикасы законнары редакциясендә)

2. Җир кишәрлекләренең хакы җирнең кадастр хакы турындагы белешмәләр нигезендә вәкаләтле орган тарафыннан билгеләнә. (2 өлеш 2015 елның 16 мартындагы 15-ТРЗ номерлы Татарстан Республикасы Законы редакциясендә)
19 статья. Гражданнар милкендәге транспорт чараларының хакын билгеләү 

Гражданнар милкендәге һәм исәпкә алынырга тиешле транспорт чаралары хакы транспорт чараларына гражданнарның үз акчалары исәбеннән үткәрелә торган бәяләү турында бәяләү эшчәнлеге субъекты хисабы нигезендә вәкаләтле орган тарафыннан билгеләнә.

20 статья. Гражданнар мөлкәтенең бүтән төрләренең хакын билгеләү 

1. Торак-төзелеш һәм гараж кооперативларында пай җыелмалары хакын билгеләү мөрәҗәгать итүче граждан тарафыннан бирелгән һәм торак-төзелеш, гараж һәм дача кулланучылар кооперативлары тарафыннан таныкланган белешмәләр нигезендә башкарыла. (1 өлеш 2015 елның 16 мартындагы 15-ТРЗ номерлы, 2018 елның 22 декабрендәге 114-ТРЗ номерлы  Татарстан Республикасы законнары редакциясендә)
2. Үз көчен югалтты. – 2012 елның 13 гыйнварындагы 2-ТРЗ номерлы Татарстан Республикасы Законы
21 статья. Муниципаль торак фондыннан социаль наем шартнамәләре буенча торак урыннары бирелүгә хокукны кабат раслау максатларында гражданнар керемнәренең күләмен һәм мөлкәтенең хакын яңадан бәяләү

1. Исәпкә алынган гражданнарның керемнәрен һәм мөлкәтенең хакын аз керемле буларак аларның статусын һәм муниципаль торак фондыннан социаль наем шартнамәләре буенча торак урыннары алу хокукын даими рәвештә яңадан раслау максатларында яңадан бәяләүне (алга таба – яңадан бәяләү) үткәрүнең кабатланып торуы һәм аның сроклары җирле үзидарә органнары тарафыннан билгеләнә. (1 өлеш  2024 елның 18 июнендәге           47-ТРЗ номерлы Татарстан Республикасы Законы редакциясендә)
11. Яңадан бәяләү торак урыннарына мохтаҗ буларак исәптә торучы гражданнарны әлеге Законның 24 статьясында каралган яңадан теркәү процедурасы белән бер үк вакытта башкарыла. (11 өлеш 2024 елның 18 июнендәге 47-ТРЗ номерлы Татарстан Республикасы Законы белән кертелде)
2.  Әгәр гражданнар тиешле документларны үз инициативалары белән тапшырмасалар,  яңадан бәяләү уздыру өчен вәкаләтле орган әлеге Законның            6 статьясындагы 2 өлешендә каралган документларны (граждан тарафыннан бирелә торган  гаризадан тыш) соратып алырга тиеш.  (2 өлеш  2012 елның 13 гыйнварындагы 2-ТРЗ номерлы, 2024 елның 18 июнендәге 47-ТРЗ номерлы Татарстан Республикасы законнары редакциясендә)
3. Аз керемлеләр дип танылган гражданнарның керемнәре  күләмен һәм мөлкәтенең хакын яңадан бәяләү түбәндәгечә башкарыла: 

керемнең һәм мөлкәт хакының иң чик күләме кимегәндә, гражданнарны исәпкә алган вакытта гамәлдә булган кыйммәтләр кулланыла;

керемнең һәм мөлкәт хакының иң чик күләме артканда, керемнең һәм мөлкәт хакының яңа гына билгеләнгән иң чик күләмнәре кулланыла.

4. Керемнәрнең күләме һәм мөлкәтнең хакы керемнәрнең яисә  мөлкәт хакының иң чик күләмнәренә тигез яки артып киткән дәрәҗәсенә кадәр үскән очракта, гражданнар үзләрендә, аз керемлеләр статусын алу өчен кабаттан мөрәҗәгать итү хокукын саклап калып, әмма исәптән төшерү вакытына карата киләсе хисап чорыннан да иртәрәк булмаган вакытка аз керемлеләр статусын югалталар. Гражданның аз керемле статусын  югалтуы турындагы карар вәкаләтле орган тарафыннан әлеге Законның 6 статьясындагы  2 өлешендә каралган документлар бирелгән көннән бер айдан да соңга калмыйча мөстәкыйль кабул ителә. Гражданның аз керемле статусын югалтуы турындагы карар гражданга әлеге карар кабул ителгән көннән  өч эш көненнән дә соңга калмыйча  тапшырыла яисә җибәрелә. (4 өлеш  2008 елның  5 августындагы 67-ТРЗ номерлы, 2012 елның  13 гыйнварындагы  2-ТРЗ номерлы Татарстан Республикасы законнары редакциясендә)
5. Хисап чорында теге яки бу салым буенча салым салу  базасын исәпләгәндә салым салынырга тиешле мөлкәт исемлеген киңәйтү юлы белән салымнар һәм җыемнар турындагы законнарга үзгәрешләр кертелгән очракта, вәкаләтле орган элек аз керемлеләр категориясенә кертелгән гражданнарга салымнар һәм җыемнар турындагы законнарга кертелгән үзгәрешләргә бәйле рәвештә хисап чорында теге яки бу салым буенча салым салу базасын исәпләгәндә салым салынырга тиешле мөлкәтнең булуы турында вәкаләтле органга  язмача белдерергә   кирәклек турында хәбәр итә. Гражданнарда  мондый мөлкәт булган очракта, алар тиешле  документларны үз инициативалары белән тапшырмасалар, вәкаләтле орган салым салынырга тиешле һәм гражданнар милкендә булган мөлкәтнең гомуми хакын кабат билгеләү өчен мондый мөлкәтнең хакы турындагы белешмәләрне  законнар нигезендә шул белешмәләр белән эш итүче дәүләт органнарыннан, җирле үзидарә органнарыннан һәм оешмалардан  өстәмә рәвештә соратып ала.                 (5 өлеш  2012 елның  13 гыйнварындагы  2-ТРЗ номерлы Татарстан Республикасы Законы редакциясендә)
6. Тиешле салымнарны юкка чыгарганда яки мөлкәтне салымнар һәм җыемнар турындагы законнар нигезендә салым салынырга тиеш мөлкәт исемлегеннән төшереп калдырганда вәкаләтле орган салым салынырга тиешле һәм гражданнар милкендәге мөлкәтнең гомуми хакын кабат билгели. 

22 статья. Гражданнарны аз керемлеләр дип тану турында яки гражданнарны аз керемлеләр дип танудан баш тарту турында карарлар кабул итү

1. Муниципаль торак фондыннан  социаль наем шартнамәләре буенча торак урыннары бирү максатларында  гражданнар  вәкаләтле   орган карары нигезендә аз керемлеләр дип  таныла. 

2. Вәкаләтле орган тарафыннан тиешле карар кабул ителгән көннән гражданнар аз керемлеләр дип танылган булып санала. 

3. Вәкаләтле орган тарафыннан гражданнарны аз керемлеләр дип танудан баш тарту турында карар кабул итү өчен түбәндәгеләр нигез булып тора:

әлеге Законның 6 статьясында каралган документларны, вәкаләтле орган тарафыннан  соратып алына  торган документлардан тыш, тапшырмау;  (өченче абзац  2012 елның 13 гыйнварындагы 2-ТРЗ номерлы Татарстан Республикасы Законы редакциясендә)
гражданнар тапшырган  документларда ялган мәгълүмат булу һәм (яисә) мәгълүмат тулы булмау;

мөлкәти хәлен исәпкә алып, гражданнарны аз керемлеләр дип тану өчен нигезләрнең булмавы;

бишенче абзац үз көчен югалтты. – 2024 елның 18 июнендәге                  47-ТРЗ номерлы Татарстан Республикасы Законы
23 статья. Үз көчен югалтты. 2024 елның 18 июнендәге 47-ТРЗ номерлы Татарстан Республикасы Законы
24 статья. Торак  урыннарына мохтаҗлар буларак исәптә торучы гражданнарны яңадан теркәү

1. Гражданнарның торак  урыннарына мохтаҗлар буларак исәптә тору хокукы алар социаль наем шартнамәләре буенча торак урыннары алганчы яисә әлеге Законның 25 статьясындагы 1 өлешендә каралган исәптән төшерү  нигезләре ачыкланганчы сакланып кала.

2. Вәкаләтле органнар әлеге Законның 21 статьясында каралган яңадан бәяләү белән бер үк вакытта торак урыннарына мохтаҗлар буларак исәптә торучы гражданнарны яңадан теркиләр.  (2 өлеш 2008 елның                 5 августындагы 67-ТРЗ номерлы, 2024 елның 18 июнендәге 47-ТРЗ номерлы Татарстан Республикасы законнары редакциясендә)
3. Торак урыннарына мохтаҗ буларак исәптә торучы гражданнарны яңадан теркәү өчен әлеге Законның 21 статьясындагы 2 өлеше нигезендә вәкаләтле орган тарафыннан яңадан бәяләү өчен алына торган документлардан башка түбәндәге документлар кирәк: (беренче абзац 2024 елның 18 июнендәге 47-ТРЗ номерлы Татарстан Республикасы Законы редакциясендә)
әгәр узган чорда элек тапшырылган белешмәләрдә үзгәрешләр барлыкка килмәсә, граждан вәкаләтле органга  элек үзе тапшырган белешмәләрнең үзгәрмәвен раслый  торган тиешле расписка тапшырырга тиеш;

әгәр узган чорда граждан турындагы белешмәләр составында үзгәрешләр барлыкка килсә, граждан вәкаләтле органга шундый үзгәрешләрнең булуы турында хәбәр итә. Раслый торган документларны тапшыру бурычы әлеге Законның  6 статьясы нигезендә  билгеләнә.  Мондый очракта вәкаләтле орган  гражданны торак урынына  мохтаҗ буларак  кертүнең  нигезле булуын кабат тикшерә. (3 өлеш  2012 елның 13 гыйнварындагы 2-ТРЗ номерлы Татарстан Республикасы Законы редакциясендә) 
31. 2005 елның 1 мартына кадәр исәпкә алынган гражданнар яңадан теркәүне үтү өчен вәкаләтле органга аларны тапшыру бурычы гражданга йөкләнгән, гражданнарга Россия Федерациясе Торак кодексы гамәлгә кергәнче торак урыннары алу хокукы биргән нигезләрне раслаучы документларны (аларның күчермәләрен яисә аларда булган белешмәләрне) тапшырырга (җибәрергә) тиеш. (31 өлеш 2024 елның 18 июнендәге 47-ТРЗ номерлы Татарстан Республикасы Законы белән кертелде)
4. Әгәр торак урыннарына мохтаҗ буларак исәптә торучы гражданнарны яңадан теркәүне үткәрү барышында гражданның торак урынына мохтаҗ булу статусын раслау нигезләренә ия булмавы билгеләнсә, вәкаләтле орган әлеге Законның 25 статьясындагы 2 өлешендә билгеләнгән тәртиптә гражданны торак урынына мохтаҗ буларак исәптән төшерү турында карар кабул итә.көннән алып өч эш көненнән дә соңга калмыйча тапшырыла яисә җибәрелә. (4 өлеш  2008 елның 5 августындагы 67-ТРЗ номерлы Татарстан Республикасы Законы белән кертелде, 2024 елның 18 июнендәге 47-ТРЗ номерлы Татарстан Республикасы Законы редакциясендә)
25 статья. Гражданнарны торак урыннарына  мохтаҗлар буларак исәптән төшерү

1. Гражданнар торак урыннарына мохтаҗлар буларак исәптән түбәндәге очракларда төшереләләр:

исәптә   тору урыны буенча исәптән төшерү турында гариза бирсәләр;

социаль наем шартнамәсе буенча торак урыны алу хокукын бирә торган  нигезләр юкка чыкса;

яшәү өчен башка муниципаль берәмлеккә күчеп китсәләр;

дәүләт хакимияте органыннан яисә җирле үзидарә органыннан торак урыны сатып алу яисә төзү өчен  билгеләнгән тәртиптә бюджет  акчалары алсалар;

аларга Татарстан Республикасы дәүләт хакимияте органыннан яисә Татарстан Республикасы җирле үзидарә органыннан торак йорт төзү өчен билгеләнгән тәртиптә җир кишәрлеге (бакча өчен җир кишәрлегеннән тыш) бирелсә, моңа өч һәм аннан күбрәк балалары булган гражданнар, шулай ук федераль закон, Россия Федерациясе Президенты указы яисә Татарстан Республикасы законы белән билгеләнгән башка категориядәге гражданнар керми; (алтынчы абзац 2012 елның  29 сентябрендәге 68-ТРЗ номерлы, 2018 елның 7 ноябрендәге 85-ТРЗ номерлы, 2020 елның 4 сентябрендәге 53-ТРЗ номерлы Татарстан Республикасы законнары редакциясендә)
тапшырылган яисә соратып алынган документларда чынбарлыкка туры килми торган  һәм исәпкә алу өчен нигез булган белешмәләр барлыгы, шулай ук исәпкә алу турындагы мәсьәлә хәл ителгәндә вәкаләтле органның вазыйфаи затлары тарафыннан хокуксыз гамәлләр кылу ачыкланса.  (Җиденче абзац  2012 елның 13 гыйнварындагы 2-ТРЗ номерлы Татарстан Республикасы Законы редакциясендә)
11. 2005 елның 1 мартына кадәр алга таба социаль наем шартнамәләре буенча торак урыннары бирү максатларында исәпкә алынган гражданнар мондый исәптән әлеге статьяның 1 өлешендәге икенче, дүртенче – җиденче абзацларында каралган нигезләр буенча, шулай ук бу гражданнар Россия Федерациясе Торак кодексы гамәлгә кергәнче социаль наем шартнамәләре буенча торак урыннары алу хокукы биргән нигезләрне югалткан очракта төшереләләр. (11 өлеш 2024 елның 18 июнендәге 47-ТРЗ номерлы Татарстан Республикасы Законы белән кертелде)
2. Исәптән төшерү вәкаләтле орган карары нигезендә мондый карарны  кабул итүгә нигез булып торучы хәлне ачыклаган көннән утыз эш көненнән дә соңга калмыйча гамәлгә ашырыла. Гражданнарны торак урыннарына мохтаҗлар буларак исәптән төшерү турында карарлар мондый исәптән төшерүнең нигезләрен үз эченә алырга тиеш. Гражданнарны торак урыннарына мохтаҗлар буларак исәптән төшерү турындагы карарлар аларны кабул иткән көннән өч эш көненнән дә соңга калмыйча үзләренә карата мондый карарлар кабул ителгән гражданнарга биреләләр яисә җибәреләләр, һәм аларга карата күрсәтелгән гражданнар тарафыннан суд тәртибендә шикаять белдерелергә мөмкин.

3. Әлеге статьяның 1 өлешендә каралган  нигезләр буенча исәптән төшерелгәннән соң гражданның торак урыны алуга мохтаҗ буларак исәпкә куелу хокукы яңадан барлыкка килсә, исәпкә куелу гомуми нигезләрдә башкарыла.

4. Торак урыннарына мохтаҗлар буларак вәкаләтле орган тарафыннан яшәү урыны буенча исәпкә куелган һәм социаль файдаланудагы торак фондының торак урыннарына наем шартнамәләре буенча башка муниципаль берәмлек чикләрендә урнашкан торак урыннары бирелүгә бәйле рәвештә яшәү урынын үзгәрткән гражданнар торак урыннарына мохтаҗлар буларак аларның элекке яшәү урыны буенча исәптән төшерелергә тиеш түгел.            (4 өлеш 2015 елның 16 мартындагы 15-ТРЗ номерлы Татарстан Республикасы Законы редакциясендә)
26 статья. Торак урыны бирелү турында гражданга хәбәр итү тәртибе һәм, социаль наем шартнамәләре буенча торак урыннары бирү турында карар кабул ителгәндә, гражданнарны исәпкә алуга таләпләр

1. Социаль наем шартнамәләре буенча гражданга торак урыны бирелү турында вәкаләтле орган карары үзенә карата әлеге карар кабул ителгән гражданга, әгәр социаль наем шартнамәләре буенча торак урыннары бирелү хокукына ия гражданнарның башка категорияләрен билгеләүче федераль законнар, Россия Федерациясе Президенты указлары, Татарстан Республикасы законнары белән башкасы каралмаган булса, әлеге карар кабул ителгән көннән өч эш көненнән дә соңга калмыйча җибәрелә.

2. Торак урыннары бирелер алдыннан гражданнар вәкаләтле органга әлеге Законның 6 статьясында каралган документларны, шулай ук социаль наем  шартларында  торак урыны алганнан соң элек биләгән мәйданны бушату турында, булган торак урынына өстәп торак урыны бирелү очракларыннан тыш, гаиләнең балигъ булган әгъзаларының язма йөкләмәсен  кабат  тапшырырга тиеш.

27 статья. Гражданнарның  үз торак шартларын   белә торып начарайту нәтиҗәләре
1. Торак урыннарына мохтаҗлар буларак исәптә тору хокукын алуны ниятләп, нәтиҗәдә торак урыннарына мохтаҗлар итеп таныла алырлык гамәлләр кылган гражданнар  белә торган шундый гамәлләр кылган көннән биш елдан соң гына торак урыннарына мохтаҗлар буларак исәпкә алыналар. 

2. Гражданга социаль наем шартнамәсе буенча торак урыны бирелгәндә,  били торган  торак урыннарының мәйданын киметүгә яисә  бетерүгә китергән гамәлләр һәм  торак урыннары белән граждани-хокукый алыш-бирешләр  кылу исәпкә алына. Күрсәтелгән алыш-бирешләр һәм гамәлләр  гражданга социаль наем шартнамәсе буенча торак урыны бирелгәнчегә кадәрге биш ел  вакыт эчендә исәпкә алына.  

3. Әлеге статьяның 2 өлешендә күрсәтелгән очракта бирелә торган торак урынының гомуми мәйданы социаль наем шартнамәсе буенча  торак урыны бирү нормасыннан чыгып исәпләнелгән гомуми мәйдан белән   гаилә әгъзалары саны һәм граждан (аның гаилә әгъзалары)  әлеге гамәлләрне һәм граждани-хокукый алыш-бирешләрне  кылган гамәлдә булган торак урынының гомуми мәйданы арасындагы аерма белән билгеләнә. 

 4. Әлеге статьяның 1 өлешендә күрсәтелгән гамәлләргә түбәндәгеләр керми: 

1) гражданнарның гаилә әгъзаларын яшәү урыны буенча урнаштыру, әгәр урнаштырганчы алар: 

а) элеккеге яшәү урыны буенча торак урыныннан мөстәкыйль файдалану хокукына ия булмаган булсалар; 

б) элеккеге яшәү урыны буенча гаиләнең бер әгъзасына торак бирү нормасыннан кимрәк мәйданлы торак урыныннан социаль наем шартнамәсе буенча файдалану хокукына ия булган булсалар; 

в) элеккеге яшәү урыны буенча билгеләнгән тәртиптә яшәү өчен яраксыз дип танылган торак урынына ия булган булсалар; 

г) элеккеге яшәү урыны буенча торак урынын дәүләт милкенә яисә муниципаль милеккә түләүсез тапшырган булсалар; 

2) гомерлек рента һәм гомерлек тәрбиядә тоту шартнамәсен рента алучы инициативасы белән өзү, торак урынын рента алучыга кире кайтарып; 
3) торак урынын сату-алу шартнамәсен суд тәртибендә гамәлгә яраксыз дип тану.  (4 өлеш  2011 елның 13 декабрендәге  101-ТРЗ номерлы Татарстан Республикасы Законы белән кертелде) 

5. Торак урынына мохтаҗ буларак исәптә тору хокукын алу максатларында гражданның үз торак шартларын начарайту нияте, әгәр үз көченә кергән суд карары белән башкасы билгеләнмәгән булса, әлеге статьяның 1 өлешендә күрсәтелгән гамәлләрне кылган көннән алып биш ел үткәнчегә кадәр исәпкә алу турында гариза белән мөрәҗәгать итү факты буенча билгеләнә.  (5 өлеш  2011 елның 13 декабрендәге  101-ТРЗ номерлы Татарстан Республикасы Законы белән кертелде)
28 статья. Әлеге Законның үз көченә керүе
Әлеге Закон рәсми басылып чыккан көненнән ун көн узгач үз көченә керә һәм 2005 елның 1 мартыннан барлыкка килгән хокукый мөнәсәбәтләргә кагыла.

Татарстан Республикасы 

Президенты 







   М.Ш. Шәймиев 
Казан, Кремль, 

2007 елның  13 июле

№ 31-ТРЗ

 «Татарстан Республикасы
дәүләт торак фондыннан һәм муниципаль
торак фондыннан социаль наем шартнамәләре
буенча гражданнарның аларга торак урыннары
бирү хокукларын гамәлгә ашыру турында»
Татарстан Республикасы Законына
кушымта
Гаиләнең һәр әгъзасына яки ялгыз яшәүче гражданга туры килә
торган керемнең һәм гаилә әгъзалары яки ялгыз яшәүче граждан
милкендәге һәм салым салынырга тиешле мөлкәт хакының иң чик
күләмнәрен билгеләү методикасы
(2018 елның 7 ноябрендәге 85-ТРЗ номерлы Татарстан Республикасы Законы редакциясендә)
1.
Муниципаль торак фондыннан социаль наем шартнамәләре буенча торак урыннары бирү нормасы буенча торак урыннары алуга ба​зар хакының исәпләнгән күрсәткече (алга таба - исәпләнгән күрсәткеч) түбәндәге формула буенча исәпләп чыгарыла:

СЖ = НП х РС х РЦ, монда
СЖ - социаль наем шартнамәсе нигезендә торак урыны бирү нормасы буенча торак урыны алуга базар хакының исәпләнгән күрсәткече;
НП - әлеге муниципаль берәмлектә гаиләнең бер әгъзасына торак урыны бирү нормасы;
РС - гаилә әгъзалары саны;
РЦ - бер квадрат метр торак урыны мәйданының әлеге муници​паль берәмлекнең уртача шартларына һәм коммуналь хезмәтләр белән тәэмин ителешенә туры килә торган уртача исәпләнгән базар бәясе, ул Татарстан Республикасында торак урыны алуга түләүсез субсидияләр исәпләү өчен федераль башкарма хакимиятнең тиешле органы тара​фыннан гомуми мәйданның бер квадрат метрына билгеләнгән уртача базар хакыннан артмаска тиеш.
2.
Мөлкәт хакының иң чик күләме СЖ торак урыны базар хакының исәпләнгән күрсәткеченә тигез рәвештә кабул ителә.
Граждан гаиләсенең һәр әгъзасына туры килә торган иң чик уртача айлык җыелма керем түбәндәгечә билгеләнә:
а) торак урыны алуга ипотека кредиты алу мөмкинлеге булган шәһәрләрдә - һәр гаилә әгъзасына туры килә торган һәм СЖ исәпләнгән хакы буенча торак урыны алу өчен агымдагы шартларда банкта ипоте​ка кредиты алу өчен кирәкле уртача айлык җыелма керемнән чыгып, түбәндәге формула буенча билгеләнә:
«ПД = 0,7 x СЖ x ПС / (1 – (1 + ПС) - КП) / (0,3 x РС), монда
ПД - гаиләнең һәр әгъзасына туры килә торган һәм СЖ исәпләнгән хакы буенча торак урыны алу өчен агымдагы шартларда банкта ипо​тека кредиты алу өчен кирәкле уртача айлык җыелма керемнең иң чик күләме;

СЖ - социаль наем шартнамәсе нигезендә торак урыны бирү нормасы буенча торак урыны алуга базар хакының исәпләнгән күрсәткече;
ПС - кредит буенча айлык процент ставкасы (унарлы вакланма);
КП - кредитның барлык чорында кредит буенча түләүләрнең гомуми саны (айлар саны);
РС - гаилә әгъзалары саны;
0,7 - кредит суммасының һәм фатир хакының нисбәте;
0,3 - кредит буенча түләүнең һәм гаиләнең айлык җыелма кеременең нисбәте; 

б) торак урыны алу өчен ипотека кредиты алу мөмкинлеге бул​маган муниципаль берәмлекләрдә - гаиләнең һәр әгъзасына туры килә торган һәм СЖ исәпләнгән хакы буенча торак урыны алуга акчалар җыю өчен кирәкле уртача айлык җыелма керем күләменнән чыгып, монда шушы муниципаль берәмлектә акчалар җыюның билгеләнгән уртача чоры исәпкә алына, ул социаль наем шартнамәсе буенча муниципаль торак фондыннан торак урыны алуга чират көтүнең уртача вакыты​на тигез рәвештә кабул ителә. Бу чакта Татарстан Республикасында билгеләнгән уртача яшәү минимумына тигез яисә аннан кимрәк керем булганда акча җыюның башкарыла алмавы исәпкә алына.
Бу очракта гаиләнең һәр әгъзасына туры килә торган уртача айлык җыелма керемнең иң чик күләмен билгеләү өчен түбәндәге формула кулланыла:
ПД = (СЖ/ПН)/РС - ПМ, монда
ПД - гаиләнең һәр әгъзасына туры килә торган уртача айлык керемнең иң чик күләме;
СЖ - социаль наем шартнамәсе нигезендә торак урыны бирү нормасы буенча торак урыны алуга базар хакының исәпләнгән күрсәткече;
ПН - акча җыюның билгеләнгән чоры (айларда), ул социаль наем шартнамәсе буенча муниципаль торак фондыннан торак урыны алуга чират көтүнең уртача вакытына тигез булырга мөмкин;
РС - гаилә әгъзалары саны;
ПМ - бер кешегә җирле үзидарә органнары тарафыннан билгеләнгән керемнең уртача айлык минималь дәрәҗәсе (гаиләнең бер әгъзасына яшәү минимумы яисә керемнең башка минималь дәрәҗәсе (мәсәлән, икелэтелгән яшәү минимумы).
Муниципаль берәмлектә халыкның яшәү өчен социаль кулай стан​дартларны тәэмин итә торган керемнәре күләмнәрен исәпкә алып, бер кешегә исәпләнгән минималь керем дәрәҗәсен билгеләргә тәкъдим ителә.
3. Торак урыны бирү нормасыннан ким булмаган күләмдә торак урыны алу өчен гаиләнең яисә ялгыз яшәүче гражданның җитми торган акчалары түбәндәге формула буенча билгеләнә:
ПЖ = СЖ - И, монда
ПЖ - торак урыны өчен акчага ихтыяҗ;
СЖ - социаль наем шартнамәсе нигезендә торак урыны бирү нормасы буенча торак урыны алуга базар хакының исәпләнгән күрсәткече;
И - граждан гаиләсенеке булган, салым салынырга тиешле һәм социаль наем шартнамәләре буенча исәпкә кую һәм муниципаль то​рак фондыннан торак урыннары бирү максатларында гражданнарны аз керемлеләр категориясенә керткәндә исәпкә алына торган мөлкәт хакы күләме.
4.
Ипотека кредиты алу мөмкинлеген бәяләү түбәндәге формула
буенча билгеләнә:
ПЛТ = ПЖ x ПС / (1 – (1 + ПС) - КП ), монда 

(икенче абзац  2018 елның 7 ноябрендәге 85-ТРЗ номерлы Татарстан Республикасы Законы релдакциясендә)

ПЛТ- ипотека кредиты буенча ай саен түләү суммасы; 

ПЖ- торак урыны өчен акчага ихтыяҗ;
ПС - кредит буенча айлык процент ставкасы (унарлы вакланма); 
КП - кредит түләүнең бөтен чорында кредит буенча түләүләрнең гомуми саны (айлар саны).
5.
П/ДС, О/ДС, ПЖ/СЖ коэффициентларын файдаланып, ПЛТ күләмендә гаиләнең кредитны ай саен түләү мөмкинлеге:
1)  П/ДС < = 30%, монда

П - төп бурыч буенча айлык түләүләрне һәм ипотека кредиты буенча процент түләүләрен (ПЛТ), мөлкәткә салымнар буенча айлык түләүләрне, күчемсез мөлкәтне иминләштерү буенча айлык түләүләрне, шулай ук заемщикның гомерен иминлэштерүне кертеп, заемщикның айлык торак чыгымнары;
ДС - гаиләнең уртача айлык җыелма кереме (керем салымын исәпләмичә);
2)  О/ДС < = 40%, монда

О - турыдан-туры кредитлар түләүгә (П), шулай ук озак сроклы (кагыйдә буларак, бер елдан артык) йөкләмәләргә (куллану кре​дитларына, башка бурыч йөкләмәләренә, шулай ук алиментларга, тәрбиядәгеләрне карап торуга, сәламәтлекне медицина иминләштерүенә яисә пенсия акчаларына (контрактлар һәм шартнамәләр нигезендә өстәмә рәвештә) бәйле башка даими мәҗбүри түләүләргә, күчемле һәм күчемсез мөлкәтне иминләштерүгә) бәйле чыгымнарны кертеп, айлык мәҗбүри түләүләрнең гомуми суммасы;
ДС - гаиләнең уртача айлык җыелма кереме (керем салымын исәпләмичә);
6.
Торак урыны алу өчен җитмәгән акчаларны җыю буенча
гаиләнең мөмкинлеге түбәндәге формула буенча исәпләнә:
Н = (ДС - СПМ) х ПН, монда
Н - билгеләнгән чорда гаилә җыя ала торган акча күләме; 
ДС - гаиләнең уртача айлык җыелма кереме; 

СПМ - гаиләгә исәпләгәндә уртача айлык минималь дәрәҗә;

ПН - акча җыюның билгеләнгән чоры (айларда).
7. Гражданнарны аз керемлеләр дип тану турында карар кабул итү.
7.1.  Әгәр җитми торган акчаларның күләме гаиләнең акча җыю мөмкинлегеннән артык булса (ПЖ>Н), ә уртача айлык җыелма керемнең
гаиләнең бер кешесенә туры килә торган күләме торак урыны сатып
алу яисә төзү өчен кредит алуга дәгъва итәргә мөмкинлек бирмәсә
(П/ДОЗО % яисә О/ДС>40 %) - мөрәҗәгать итүче гражданны аз керемле
дип тану турында карар кабул ителә.
7.2.  Әгәр акча җыю буенча гаиләнең мөмкинлекләре җитми торган
акчалар күләменә тигез булса яисә артып китсә (Н>=ПЖ) - мөрәҗәгать
итүче гражданны аз керемле дип танымау турында карар кабул ителә.
7.3.  Әгәр җитми торган акчаларның күләме гаиләнең акча
җыю мөмкинлекләреннән артса (ПЖ>Н), әмма гаилә торак урыны
сатып алу яисә төзү өчен кредит алуга дәгъва итә алса (П/ДС <=30%,
О/ДС <=40 %), мөрәҗәгать итүче гражданны аз керемле дип тану яисә
танымау турындагы конкрет карар тиешле муниципаль берәмлектә торак
урыны сатып алу максатларында торак кредитлары базарының үсеш
дәрәҗәсенә бәйле булырга мөмкин. Ул түбәндәгеләр белән билгеләнә:

торак сатып алу кредитларын тәэмин итүче кредит оешмаларының булуы (ипотека, өлешләп төзү, торак-туплау кооперативлары һ. б.);
торак кредитларын субсидияләү буенча региональ яисә муници​паль программаларның булуы;
мөрәҗәгать итүче гражданга торак сатып алу яисә төзү өчен кре​дит бирү яки бирүдән баш тарту турында банкның конкрет карары.

